
BYGGINGARLÝSING
Vesturbraut 2, 780 Höfn
Landeignanúmer:  L160013

Vesturbraut 2 er einlyft timburhús á steyptum sökkli og plötu.  Útveggir klæddir með steniklæðningu, þak úr timbri og bárujárni.  Gluggar og dyr úr timbri.
Húsinu er skipt í tvo hluta, breytingarnar sem um er sótt eru í nyrðri endanum.
FYRIRHUGAÐAR BREYTINGAR
Sótt er um að innrétta þrjár gistihússíbúðir.
1. Skipta um klæðningu á húsinu, setja viðarklæðningu í stað steniklæðningarinnar.
2. Breyta gluggum á austurhlið.
3. Bæta við þrem inngöngum á vesturhlið, hverjum í sína íbúð.
4. Bæta við dyrum að lagnainntaki.
5. Innrétta rýmið í þrjár gistihússíbúðir, hverja með svefnherbergi, baði og stofu.
Nánari lýsing breytinga
Norðurhluta hússins, þeim sem á síðustu samþykktu teikningu er ljósmyndastúdío og verslun verður skipt í þrjá nokkurnveginn jafna hluta með veggjum 
þvert á húsið.
Hver íbúð er þannig skipulögð: Inngangur er í stofu. Á innvegg stofu er eldhúsinnrétting.  Innan við stofu er baðherbergi með sturtu, gengið er inn í það úr 
gangi sem liggur úr stofunni.  Innst er svefnherbergi sem gengið er inn í úr ganginum.
Gluggi á austurhlið er á svefnherbergjunum.  Á baðherbergi nyrstu íbúðarinnar er gluggi.
Auk íbúðanna er smá inntaksrými með sér inngangi.
Nýr inngangur er í hverja íbúð á vesturhlið hússins.  Gluggar á austur- og norðurhlið fá nýja lögun og staðsetningu.  Inngangur í inntaksrými er á vesturhlið.
Aðkoma
Inngangur er frá bílaplani við vesturhlið hússins.  Eftir breytingar verða inngangar einnig frá þeirri hlið.
Innveggir
Innveggir á milli íbúða  verða skv. staðli EI 90 með 55dB hljóðdeyfingu.  Veggirnir verða með tvöfalda gifplötu á tvöföldum spónaplötum hvoru megin á 
tvöfaldri trégrind með 150mm steinullar einangrun á milli.
Aðrir innveggir verða gifs með tréuppistöðum, málaðir nema í í baðherbergjum þar sem þeir verða flísalagðir.  Klæðning innveggja verður skv. flokki 1.  
Klæðning lofta verður skv. flokki 1.
Útveggir
Núverandi útveggir eru steniklæddir og einangraðir að innan.  Fyrirhugað er að skipta út klæðningunni.
Gluggar og gler
Gluggar eru hefðbundnir timburgluggar.  Gler skal vera tvöfalt k-gler (u-gildi 1,6 w/m²k). 
Hljóðvist
Gerð veggjanna milli íbúðar og rýmis utan hennar tryggir 55dB lofthljóðeinangrun skv. IST 45 (flokkur C).  Tvöföld trégrind veggjanna tryggir hljóðdeyfingu.
birtuskilyrði

Öll íbúðarherbergi hafa glugga með ljósopum sem svara til meira en 1/10 af flatarmáli þeirra eins og 6.7.2. gr. byggingareglugerð segir til um.  
Upphitun
Húsið er hitað með ofnum.  Þau herbergi sem ekki hafa glugga verða loftræst vélrænt þ.á.m. eldhús.
Gólfniðurföll
Koma skal fyrir niðurföllum  í baðherbergjum.
Loftræsting:
Loftræsta skal öll gluggalaus rými  þ.e. böð og þvottahús í íbúðum ásamt geymslum, inntaksklefa og hjóla og vagnageymslu. eldhús skulu hafa vélræna 
loftræsingu.
Algild hönnun
Mögulegt verður að koma fyrir þreplausri sturtu innan íbúða; 6.7.10 gr.  b-liður byggingareglugerðar.
Mögulegt verður að auka bil framan við eldhúsinnréttingar í 1,5m á auðveldan hátt; 6.7.3 gr.
Í hverri íbúð er svefnherbergi, baðherbergi ætti að vera þannig skipulagt að hægt sé að koma við hindrunarlausu snúningssvæði, 1,50 m að þvermáli, öðrum 
megin salernis og a.m.k. 0,20 m að breidd hinum megin.
Baðherbergisskulu opnast út  samkvæmt 6.7.3 gr. byggingareglugerðar.
Hindrunarlaus umferðarbreidd hurða og hæðir þeirra verða að lágmarki: aðalinngangsdyr 2070x830mm, innihurðir/svalahurðir 2000x800mm; 6.4.2 og 6.4.3 
gr
Votrými
Niðurfall skal vera í öllum votrýmum og nægjanlegur halli á gólfi að niðurfalli. Á baðherbergjum skal vera vatnsþétt lag á gólfum og veggjum og skal það þétt 
á fullnægjandi hátt með rörum og stokkum. 10.5.7. gr.

Stærðir
Brúttóflatarmál gestaíbúðir er: 140,4 m2

Brúttóflatarmál Inntök er: 1,4 m2

Samtals: 141,8 m2

Brúttórúmmál gestaíbuðir er: 578,7 m3

Brúttóflatarmál Innt0k er:: 4,9 m3

Samtals: 583,6 m3

Brunavarnir
Brunavarnir eru hannaðar af ÖRUGG verkfræðistofu vnr. 3712-001-SAT-001-V01. Brunahönnun nær til þriggja aðskildra gistieininga byggingarinnar. Ekki er 
um að ræða ítarlegri greinargerð brunavarna. 
Notkunarskilmálar vegna brunavarna
Gistieiningar eru í notkunarflokki 4. Um er að ræða þrjár aðskildar gistieiningar, hver með aðstöðu fyrir allt að 4 manns. Aðrir hlutar hússins eru aðskilin 
brunahólf og ekki hluti af þessari brunahönnun. Brunaálag er undir 800 MJ/m2. 
Brunaviðvörun
Í gistieiningum er reiknað með stökum reykskynjurum skv. ÍST EN 14604. Tryggja skal a.m.k. 75dB hljóðstyrk í öllum svefnherbergjum. Skynjararnir skulu 
samtengdir og sítengdir við straum.  
Handslökkvibúnaður
Handslökkvitæki skulu vera skv. ÍST EN 3. Í hverri gistieiningu skal vera léttvatnstæki með slökkvigetu a.m.k. 21A og 183B. Í eldhúsum skal skal komið fyrir 
eldvarnarteppi. 
Neyðarlýsing og leiðarmerkingar
Út og neyðarlýsing skal útfærð skv. leiðbeiningum HMS, ÍST EN 1838 og ÍST EN 50172. Innan gistieininga skal vera 0,5 lúx svæðislýsing á snyrtingum 
ætluðum hreyfihömluðum. Annars telst ekki ástæða til út- og neyðarlýsingar innan gistieininga frekar en almennt gildir um gistiherbergi innan byggingar í 
notkunarflokki 4. Utanhúss skal vera almenn lýsing, þ.a. hættulaust sé að komast frá húsi. Miða skal við a.m.k. 10 lúx fyrir utan innganga í íbúðir.
Rýming við eldsvoða
Flóttaleiðir eru sýndar á aðaluppdráttum. Frá öllum íbúðum liggja rýmingarleiðir beint út á tveimur stöðum. Í byggingunni skulu settir upp uppdrættir sem 
sýna rýmingarleiðir og rýmingaráætlun byggingarinnar.  Allar notkunareiningar eru hannaðar á grundvelli algildrar hönnunar og geta hreyfihamlaðir nýtt sér 
allar almennar rýmingarleiðir. 
Klæðningar
Flokkun klæðninga er skv. ÍST EN 13501-1. Klæðningar innanhúss eru K210 B-s1, d0 (flokkur 1). Gólfefni á flóttaleiðum í flokki Dfl-s1. Utanhússklæðningar 
eru loftræstar og uppfylla a.m.k. flokk 2; D-s2,d0. Þakklæðningar skulu uppfylla flokk T (Broof (t2)) skv. ÍST EN 13501-5.

Brunahólfun og burðarvirki
Hver notkunareining myndar EI60 brunahólf, ekki er innangengt milli brunahólfa. Byggingin stendur stök um 19m frá lóðarmörkum næstu byggingar og telst 
því ekki sambrunahætta milli þeirra. Lóðrétt burðarvirki skulu uppfylla a.m.k. R60; þakvirki minnst R30.   
Aðkoma og aðgerðir slökkviliðs
Byggingin verður í rúmlega 1km fjarlægð frá slökkvistöðinni við Álaleiru. Viðbragðstími er metinn undir 10 mínútum skv. síðast útgefinni brunavarnaáætlun 
fyrir Hornafjörð. Gert er ráð fyrir að slökkviliðið reyklosi einstök rými um glugga og dyr. 
Viðhald brunahönnunar og eftirlit með brunakerfum
Notkun hússins skal vera í samræmi við þær forsendur sem brunahönnunin gerir ráð fyrir. Endurskoða verður hönnunina ef breyting verður á notkun eða 
skipulagi hússins í framtíðinni. Breytingar á brunavörnum skulu hljóta samþykki viðeigandi yfirvalda og unnar í samvinnu við brunahönnuð. Gera skal 
þjónustusamning um viðhald á neyðarlýsingu og handslökkvibúnaði.  

